Ялгыз  каен.
Таһир  Якупов  шигыре

Әнис  Шәймәрданов  көе

Ялгыз каен ярын эзли,

Иелә иңнәремә.

Кочар идем билләреннән –

Булмый, син йөрәгемдә!

Ялгыз каен ярын эзли,

Үрелә беләгемә.

Калма, ияр дияр идем –

Булмый, син йөрәгемдә!

Ялгыз каен ярын эзли,

Яшь тула күзләренә.

Күз яшьләрен алыр идем –

Булмый, син йөрәгемдә!

Ялгыз каен яр табалмый,

Гел керә төшләремә.

Төшне өнгә кушар идем –

Булмый, син йөрәгемдә!
